Dr. sc. Omer Hamzi¢
Muse Cazima Catica 18, Gracanica

U PROSLOSTI, ODLUKE I UREDBE O NAZIVIMA
ulica koje su donosile lokalne vlasti u
Gracanici bile su zasnovane na razli¢itim
kriterijima. U periodu do 1945. godine,
sporedne mahalske ulice zadrzale su tra-
dicionalne narodne nazive, dok su nazi-
vi glavnih gradskih ulica odrazavali sluz-
benu ideologiju vladajuceg rezima. Tako
je u vrijeme Austrougarske uprave glavna
ulica nosila ime cara Franje Josipa, u vri-
jeme prve Jugoslavije vaznije ulice nosile
su imena ¢lanova dinastije Karadordevi-
¢a i znamenitih licnosti iz srpske povijesti.
Tako je glavna ulica u Gracanici nosila je
ime Kralja Petra Karadordevic¢a-Oslobodi-
oca, a kej s lijeve strane Sokoluse ime srp-
skog vojskovode iz prvog svjetskog rata
- vojvode Stepe Stepanovica, koji je 6. no-
vembra 1918. sa svojim jedinicama prvi
umarsirao preko Drine u Bosnu i Herce-
govinu.

Nakon 1945., pak, iskljucivi je kriterij
kod imenovanja ulica bila sluzbena ideolo-

gija komunizma, te su skoro sve gracanic-
ke ulice nazvane po osobama, ustanovama
i organizacijama vezanim za NOR, NOP i
KP]J, iako je, u odredenoj mjeri, postovan i
zavicajni kriterij.

Prema Odluci o nazivima ulica koju
je Skupstina opstine Gracanica donijela
29. 11. 1963. godine (pod brojem 8769/1),
od ukupno 48 “imenovanih” ulica, dvije
su nosile opste nazive, pet nazive odrede-
nih partizanskih jedinica, a 41 ime nekog
od poginulih partizanskih boraca. Po na-
cionalnoj strukturi, jedno ime je bilo je-
vrejsko, jedno hrvatsko, 17 srpskih i 22
bosnjacka, muslimanska. Krajem 1985.
godine, Skupstina opstine Grac¢anica doni-
jela je novu Odluku o nazivima ulica, u ko-
joj se naslo 78 imena, od cega je sa opstim
nazivom (partizanska, pionirska i sl.) bilo
16, sa nazivima partizanskih jedinica 12, a
50 sa nazivima poginulih ili umrlih parti-
zanskih boraca, od kojih je jedan bio Je-
vrej, dva Hrvata, 20 Srba i 27 Muslimana.

Ako se ima u vidu da su u Gracanici,
oduvijek predominantno (90-95%) zivjeli
Bosnjaci muslimani, onda prethodna sta-
tistika ima sasvim drugi znacaj i u pravom
svjetlu otkriva nam sustinu globalnih isto-
rijskih tokova koji su se “lomili” na ovdas-
njem lokalnom nivou. Izbjegavanje, odno-
sno izostavljanje tradicionalnih narodnih
naziva za pojedine mahale, ulice, sokake i
lokalitete, dodatno obja$njava dimenzije,
tokove i posljedice bosnjackog narodnog
samozaborava na ovim prostorima.

Sre¢om, niko nije mogao iz narodnog
pamcenja trajno izbrisati Dudi¢, Stubo,
Dervu, Kej ili Trepanic¢e - tradicionalne
geografske i topografske narodne nazive
mnogih mahala, ulica i sokaka Gracanice.
Iz kolektivnog pamcenja nisu izbrisani ni
likovi znamenitih Gracanlija, dobrotvora i
vakifa, kao i nekih li¢nosti od Sireg znacaja
za BiH, koji su se, bez obzira na sva “ime-
novanja i preimenovanja” u proslosti, do
danasnjeg dana zadrzali u svakodnevnom
komuniciranju Gracanlija.

Nakon agresije na Bosnu i Hercegovi-
nu, u novim drustveno-politickim uslovi-
ma, povele su se rasprave o preimenova-
nju i izmjeni ranijih naziva ulica. Tokom
tih rasprava polazilo se od zahtjeva da se
u Sto vecoj mjeri ispostuju tradicionalni
narodni nazivi ulica, ustaljeni toponimi i
geografski nazivi. To je bio glavni kriterij
pri definitivnom utvrdivanju novih naziva
ulica. Posto su na prijedlog odgovarajuce
komisije obavljene sveobuhvatne rasprave
u okviru Mjesne zajednice Gracanica, Op-
¢insko vijece je 13. 10. 1996. godine doni-
jelo odluku o novim nazivima ulica. Veci-
ni gracanickih ulica i mahala, (za 52, od
ukupno 110), vraceni su tradicionalni to-
pografski, geografski, odnosno narodni
nazivi. Nekoliko ulica u centru grada na-
zvano je po vojnim jedinicama iz perioda
odbrane od agresije, te poginulim branite-
ljima, nosiocima najvi$eg ratnog priznanja
Zlatni ljiljan ($to je bila i preporuka Ko-
mande 22. divizije ARBiH). Ostatak ulica

je nazvan po historijskim li¢nostima, zna-
¢ajnim za Gracanicu ili za historiju Bosne
i Hercegovine uopce, uklju¢ujuci i mno-
ge nepravedno zaboravljene znamenite i
zasluzne Gracanlije. Zadrzana su i neka
imena istaknutih Gracanlija, antifadista iz
Drugog svjetskog rata s kojima ce se Gra-
¢anica uvijek ponositi.

U spomenutoj odluci su se, medutim,
potkrale i neke greske: na primjer, neke
ulice su nazvane po historijskim li¢nosti-
ma koje sa Gracanicom nisu imale skoro
nikakve veze, dok je, s druge strane, znaca-
jan broj imena znamenitih Gracanlija za-
nemaren. Bilo je i ulica koje su dobile sa-
svim opcenite, a neke i vrlo neprikladne
i rogobatne nazive. Zato su iz tih ulica u
proteklih nekoliko godina lokalnim vlasti-
ma dolazile inicijative i zahtjevi da se ta-
kvi nazivi zamijene prikladnijim. Izrazit
primjer je “Ulica cetnickog terora”. S dru-
ge strane, u viSe dijelova grada izgradene
su nove ulice, pa i ¢itava naselja. Iz sasvim
prakti¢nih razloga tim je ulicama trebalo
dati nazive, a bilo je odredenih inicijativa
i od samih gradna iz tih bezimenih ulica.

Zbog svega toga, Programom rada Op-
¢inskog vijeca za 2009. godinu predvideno
je pokretanje aktivnosti za izmjenu nekih
naziva ulica i za imenovanje novoizgra-
denih i onih koje do sada nisu imale svoje
nazive. U skladu sa tim programskim za-
htjevom, Nacelnik op¢ine je formirao Ko-
misiju za pripremu prijedloga novih i iz-
mjenu naziva nekih dosadasnjih imena
ulica u Gracanici. Komisiju je dobila za-
datak da taj posao obavi u odgovaraju¢em
roku, uvazavajudi inicijative i prijedloge
gradana iz pojedinih ulica, nevladinih or-
ganizacija i stru¢njaka. !

1 Rjesenjem Opcinskog nacelnika (br. 02-05-
3226/2009 od 21. 8. 2009.), u Komisiju su imenovani:
mr.sc. Rusmir Djedovi¢, samostalni stru¢ni saradnik
u Kantonalnom zavodu za zastitu spomenika u Tuzli,
dokazani istrazivac¢ loklane historije, Ibrahim Nurkic,
profesor i ratni nacelnik Staba OG-2 Armije Bosne
i Hercegovine, istaknuti drustveni i javni djelatnik,
autor vise radova iz nase blize loklane historiografije,

Komisija je odrzala 4 sjednice, dok su
radne grupe u viSe navrata usaglasavale
svoje prijedloge, neki clanovi su viSe puta
izlazili na teren, angazovali su se i stru¢ni
konsultanti itd. Na prvom sastanku utvr-
deni su glavni principi i nac¢in rada Ko-
misije, do utvrdivanja konac¢nog prijedlo-
ga za Opcinsko vijece: 1. da je preko 90%
sadasnjih naziva ulica adekvatno imeno-
vano i da treba otvoriti raspravu samo o
nekim omaskama i pojedina¢nim rogobat-
nim nazivima ulica; 2. da se kod predlaga-
nja novih imena ulicama koje do sada nisu
imenovane, prednost daje tradicionalnim
narodnim nazivima i toponimima; 3. da se
pri izboru li¢nosti, ¢ijim se imenima pred-
laze obiljezavanje novih ulica, vodi racuna
da to budu istaknute i prepoznatljive li¢-
nosti koje su vezane za kulturnu historiju i
tradiciju Gracanice i Bosne i Hercegovine
i to iz svih historijskih epoha i po mogu¢-
nosti iz svih naroda koji su zivjeli na ovom
prostoru; 4. da se do kona¢nog prijedloga
Komisije dode konsenzusom; 5. da nadlez-
ne sluzbe o ponudenom prijedlogu prove-
du kvalitetnu javnu raspravu.

Polaze¢i od ovih principa, evidenti-
rano je 40 pretezno novih ulica koje nisu
imenovane vaze¢om odlukom o nazivima

Sead Causevi¢, dipl. pravnik, donedavni predsjednik
Mjesne zajednice Gracanica, kantonalni i federalni
poslanik, Mirsad Camdzi¢, istaknuti novinar Radio-
Gracanice, vije¢nik u Op¢inskom vije¢u, Edvin Tahi-
rovi¢, upravni pravnik, sadasnji predsjednik Mjesne
zajednice Gracanica i vije¢nik Op¢inskog vijeca, Ve-
hid Deli¢, ugledni privrednik, opéinski vije¢nik u ne-
koliko mandata, poslije 1990. i dr. sc. Omer Hamzi¢,
autor nekoliko knjiga i viSe desetina nau¢nih radova
iz blize i dalje proslosti Gracanice i Tuzlanske obla-
sti, predsjednik Komisije. Na prvom sastanku usvo-
jen je prijedlog da se kao stru¢ni konsultanti u daljem
radu Komisije angazuju prof. dr. Omer Ibrahimagi¢,
profesor emeritus univerziteta u Sarajevu i donedavni
sudija Ustavnog suda BiH i prof. Edin Sakovi¢, prof.
historije, postdiplamac ilirologije na Filozofskom fa-
kultetu u Sarajevu, dokazani istraziva i autor vise na-
ucnih i stru¢nih radova iz historije ovog kraja. Svi ¢la-
novi i saradnici ove komisije, svaki na svoj nacin dali
su svoj doprinos da se dode do $to boljih i kvalitetni-
jih prijedloga i rjesenja.

ulica u Gracanici. Od tog broja, Komisi-
ja je zakljucila da za sada treba imenova-
ti 18 ulica. Pri utvrdivanju te liste rukovo-
dila se sljede¢im kriterijima: duzina ulice,
broj kuca (objekata) u ulici i perspektive
razvoja ulice u bliskoj budu¢nosti. U dru-
goj grupi, u okviru ovog prijedloga, nala-
zi se 5 ulica za koje je Komisija predlozi-
la promjenu dosadasnjeg naziva. Za svaki
pojedinacan slucaj dato je detaljnije obra-
zloZenje.

Kao dokaz da su ispo$tovani navedeni
principi mogu posluziti sljede¢i podaci: od
18 novoimenovanih ulica za 9 je predloze-
no da ponesu nazive toponima, 7 je dobilo
imena istaknutih li¢nosti, dok su 3 nazva-
ne po historijskim dogadajima, ustaljenim
odrednicama i terminima iz nacionalne
historije. Od ukupno 106 imena u sadas-
njoj Odluci o nazivima ulica, Komisija je
predlozila da se izvrsi djelimi¢na ili pot-
puna izmjena naziva samo 5 ulica, $to je
manje od 5%. (za dvije ulice predlozena je
potpuna promjena, za dvije djelimi¢na i u
jednom slucaju se neprikladan - rogoba-
tan naziv zamjenjuje odgovaraju¢im topo-
nimom.

Nakon provedene javne rasprave u
okviru Mjesne zajednice Gacanica, u kojoj
je doslo do izrazaja nepotrebno politizira-
nje i napadi na Komisiju da je “zaboravila”
borce posljednjeg rata, pri ¢emu su poje-
dinci ispoljavali “vi$ak patriotizma i brige
za takozvanu “boracku populaciju”, Op-
¢insko vijece je, 30. 3. 2010. godine, vedi-
nom glasova usvojilo Odluku o izmjenama
i dopunama postoje¢e Odluke o nazivima
ulica, u kojoj su definisani nazivi za 18 no-
vih ulica i promjene dosadasnjih naziva za
pet ulica.

Prilog: Obrazlozenje Odluke o izmje-
nama i dopunama Odluke o nazivima uli-
ca:

I. NAZIVI NOVIH, DO SADA NEIME-
NOVANIH ULICA

1. Bulakovac: ulica zapadno od Grica,
polazi od raskrsnice na Rezi¢ima i izlazi na

na put za Malesice u Javo-
ru, kod citaonice, prolazeci
iznad mezarja Sabusa i po-
red vile Faruka Sirbegovi-
¢a. Obrazlozenje: naziv je
dat po tradicionalnom to-
ponimu Bulakov sokak ili
Bulakovac;

2. Alisevi¢i: ulica
iznad Bazena, novo nase-
lje. ObrazlozZenje: naziv je
dat prema tradicionalnom
nazivu zemljista na kome
je naselje formirano;

3. Branka Vajica: uli-
ca pored Sportske sale,
kod Druge osnovne $ko-
le. Obrazlozenje: Branko
Vajié je bio prosvjetni rad-
nik, nastavnik i dugogo-
disnji vrlo uspjesan direk-
tor Osnovne $kole “Mitar
Trifunovi¢ UClo”, sadasnje
Druge osnovne skole; pored
toga, bio je istaknuti drus-
tveni i kulturni djelatnik i
arheolog-amater, sa velikim
zaslugama za Gralanicu;

4. Ahmetasi: ulica na
Hajderovcu, pored starih ku¢a Ahmetasa.
ObrazlozZenje: Naziv je predloZen prema
tradicionalnom nazivz zemljisnih parcela
kroz koje prolazi ta ulica;

5. Danka Grli¢a: prva poprecna uli-
ca na Hajdarovcu, koja sijece ulicu Hajde-
revac. ObrazloZenje: Danko Grli¢, rodeni
Gracanlija, jedan je od najpoznatijih filo-
zofa esteticara sa juznoslavenskih prostora,
enciklopedist i vrhunski intelektualac, medu
najznacajnijim predstavnicima cuvene filo-
zofske Skole Praxis i jedan od utemeljitelja
istoimenog casopisa, inace i otac poznatog
rezisera Rajka Grlica;

6. Muhameda Tajiba Okica: druga
popre¢na ulica na Hajderovcu, koja sijece
centralnu ulicu Hajderovac. ObrazloZenje:
Muhamed Tajib Oki¢ (Muhammed Tayyip

OKki¢), rodeni Gracanlija, intelektualac, pi-
sac i publicist, diplomata i univerzitetski
profesor, teolog, profesor hadisa i jedan od
utemeljitelja Teoloskog fakulteta Univerzi-
teta u Ankari, poznata licnost u intelektual-
nim krugovima Turske, gdje je Zivio u toku i
poslije i Drugog svjetskog rata;

7. Todora Panica, ulica u Varosi, oko
lokaliteta stare crkve. ObrazloZenje: Todor
Panié, roden u Boljani¢u na Ozrenu, oficir
Kraljevske Zandarmerije prije Drugog svjet-
skog rata, ucestvovao u dizanju ustanka na
Ozrenu, u avgustu 1941. godine, zajedno sa
Todorom Vujasinovicem i ostalima. Nakon
takozvanog Cetnickog puca, kada su Cetni-
ci Cvijetina Todiéa preuzeli komandu nad
Odredom i otjerali komuniste sa Ozrena,
poginuo je od Cetnicke ruke u medusobnim
obracunima izmedu protivnika i pristalica

Cvijetina Todica. Poslije rata je proglasen
narodnim herojem, a do 1992. godine nje-
govo ime je nosila centralna ulica i srednjos-
kolski centar u Gracanici;

8. Ulica civilnih Zrtava rata, ulica
u Varosi koja ide u pravcu Bijelih Polja,
iznad pravoslavnog groblja. ObrazloZenje:
bududi da Gralanica (grad, kao i opcina)
spada u red onih gradova i opéina, koje su
u ratu za BiH (1992. - 1995.) imale dosta
veliki broj civilnih Zrtava rata u odnosu na
broj stanovnika (grad 51, opcina 145 civil-
nih Zrtava, 3 se vode kao nestali), u znak
podsjecanja na te Zrtve, dat je prijedlog na-
ziva navedenoj ulici. Razlog vise je Sto se ta
ulica nalazi u blizini Spomen-obiljezja Ci-
vilnih Zrtava na Bijelim poljima;

9. Breucka: ulica ispod Donjih Ritasi-
¢a, ka stambenim zgradama. ObrazloZe-
nje: Breuci su stari ilirsko-panonski narod
koji je na ovim prostorima Zivio u prahisto-
rijskom i antickom razdoblju, nekoliko sto-
ljeca prije i poslije nove ere i koji je u histo-
riji ostao upamcen po upornom i herojskom
otporu rimskim osvajacima. Tragovi ma-
terijalne kulture Breuka pronadeni su na
vise mjesta na podrucju sjeveroistocne Bo-
sne i opéine Gracanica, a jedno od njih je i
prahistorijska gradina na brdu Vuknic, koja
se fakticki nalazi iznad ove ulice. Naziv je
predloZen radi podsje¢anja na ove najstari-
je imenom poznate stanovnike prostora da-
nasnje Gracanice i njene uze i Sire okoline;

10. Mehmeda Spahe, ulica iza Vatroga-
snog doma. ObrazloZenje: Mehmed Spaho
je bio najpoznatiji i najpopularniji bosnjac-
ki politicar u periodu izmedu dva svjetska
rata, osnivac i lider najjace politicke stranke
u BiH - Jugoslovenske muslimanske orga-
nizacije, u vise navrata poslanik u Skupsti-
ni i ministar u Vladi Kraljevine Jugoslavi-
je. On je, u stvari, predstavljao svojevrsnog
vodu bosnjackog naroda u vrijeme drzave u
kojoj su Bosnjaci bili sistematski diskrimini-
rani i nepriznavani. Gracanica je u politic-
kom pogleda bila snazno opredijeljena za tu
stranku, a Spaho je sa svojim saradnicima

vise puta dolazio u Gracanicu i drZao veli-
ke politicke skupove sa svojim brojnim pri-
stalicama;

11. Imamovica sokak: ulica iznad sta-
diona, kroz Imamovice, ogranak Sehitske
ulice. Obrazlozenje: Naziv je dat prema
najbrojnijim vlasnicima parcela na tom po-
drucju, a ovo ime je zaZivjelo i u narodu, te
se vec moze smatrati tradicionalnim.

12. Stara pruga: ulica koja ide sta-
rom trasom “Cire”, od Saxa, pored Beto-
nare, prema starom Karanovackom mostu.
ObrazlozZenje: Ime je dato da podsjeca na
nekadasnju Zeljeznicu u Gracanici, uteme-
ljenu izgradnjom kraka Zeljeznicke pruge
od Karanovca do Gracanice 1897. godine,
Sto je predstavljalo svojevrsnu prekretnicu u
privrednom, urbanom i kulturnom razvoju
Gracanice uopce;

13. Drenovac: ulica od Rezica ka Dri-
jenci i dalje prema Lendi¢ima. Obrazlo-
Zenje: U prvim osmanskim poreskim po-
pisima (1528., 1533., 1548.), Drenovac se
spominje kao vece naselje sa rudnikom Ze-
ljeza u blizini Gracanice. Ovo naselje je ubi-
cirano na prostoru Lendica i dalje niz rije-
ku Drijencu;

14. Grabovac: dvije krace ulice na Gra-
bovcu, desno od magistralnog puta. Obra-
zlozZenje: naziv je toponim kojim se oznaca-
va Citavo podrucje u zahvatu tih ulica;

15. Lendicka cesta: put za Lendice od
Karanovackog mosta prema Lendi¢ima.
ObrazlozZenje: naziv je dat po toponimu -
naselju Lendici;

16. Samuela Elazara: ulica koja se od-
vaja od magistralnog puta na ulazu u Pri-
bavu i prolazi pokraj jevrejskog groblja uz
Stjepanovac prema Drami. ObrazloZenje:
Samuel Elazar, rodeni Gracanlija, magistar
farmacije, poznati bosansko-hercegovacki
naucni radnik, istraZivac kulturne historije;
Gracanicu je, inace, zaduZio i jednom iscr-
pnom studijom o historijatu Zidovske zajed-
nice u nasem gradu;

ZAVICAJ * GRACANICKI GLASNIK 29 - 135



Povodom imenovanja novih ulica u Gracanici - prednost data toponimima i tradicionalnim nazivima

17. Podlepar: ulica iznad pumpe “Zov-
ko”, novoformirana. ObrazlozZenje: to je to-
ponim za podrucje oko te ulice;

18. Mihajla HadzZistevica: prilaz stam-
benoj zgradi Hadzistevi¢i. ObrazloZenje:
Mihajlo HadZistevic je istaknuti gracanic-
ki trgovac i poslovni Covjek, dugogodisnji
nosilac mnogobrojnih politickih i drustve-
nih funkcija u Gracanici u vrijeme Austro-
Ugarske i prve Jugoslavije, kulturni djelat-
nik, ostao posebno upamdcen po zagovaranju
medunacionalne tolerancije i dobrosusjed-
skih odnosa.

II. OBRAZLOZENJE IZVRSENIH PRO-
MJENA NAZIVA ULICA

Prema ovoj Odluci, Ulica Mehmeda II
Fatiha, preimenovana je u Ulicu Ahmed-
pase Budimlije, Ulica Sehidski sokak (na
Lipi) dobila je naziv Sehitluci, Ulica Zr-
tava cetnickog terora u (Rijeckoj), dobila
je naziv Podastrana, Ulica Brace Ali¢a (na
Mejdanu), nosit ¢e samo ime Adema Ali-
¢a i Ulica Muslimanska (na Lipi), ime Sej-
de Dulica.

Obrazlozenje predlozenih pro-
mjena:

1.) Promjena naziva ulice Sultan-
Mehmeda II Fatiha, s prijedlogom da se
zove ulica Ahmed pase Budimlije - ulica
koja vodi od Skvera do raskrsnice na ula-
zu u Potok Mahalu, kroz sami centar gra-
da. (Sultan Mehmed II El-Fatih predstavlja
licnost koja nema nikakve veze sa povijeséu
Gracanice, a njegova uloga u historiji Bosne
i Hercegovine je, sa danasnje tacke gledista
i sa stanovista drZavotvornih i nacional-
nih interesa, isuvise diskutabilna i historij-
ski kontroverzna. Sultan Mehmed II Fatih je
osvojio i unistio bosansku srednjovjekovnu
drzavu, te na prijevaru zarobio i pogubio
posljednjeg bosanskog kralja. Njegov osva-
jacki pohod na Bosnu pracen je masovnim
ubistvima, pljackom, pustoSenjem i poro-
bljavanjem bosanskog stanovnistva, sto de-
taljno opisuju i osmanski hronicari i oce-
vidci tog osvajackog pohoda (Dursun-beg,
Nesri, Kodza Muerih i dr.), i drugi izvori.

Kljucni argument za davanje ovog imena
jednoj od glavnih ulica Gracanice, 1996. go-
dine, bio je, kako se govorilo, da je sultan
Mehmed II. Fatih “donio islam u Bosnu”,
Sto je potpuna historijska neistina. Islam je
na tlu Bosne i Hercegovine bio prisutan jos
davno prije pojave spomenutog sultana na
granicama njenog prostora, dok je masov-
nije prihvacanje islama uslijedilo nekoliko
desetljeca nakon Fatihove smrti, tako da i
taj navodni argument otpada. Osim toga,
uprkos mitomanskim predstavama, sultan
Mehmed II. Fatih nije ni u privatnom Zivo-
tu bio nimalo uzorit vjernik, a postoji dosta
vjerovatnoce da je i pao kao Zrtva zavjere
utjecajnih derviskih krugova koji su podr-
Zavali njegovog sina Bajazita II).

Nasuprot tome, Ahmed-pasa Budi-
mlija predstavlja izuzetno znacajnu li¢-
nost u historiji Gracanice. Iako je mnogo
toga o njegovom zivotu i djelu jos uvijek ne-
poznato, prekriveno neprozirnim velom ne-
dostatka izvora ili obavijeno legendama i
ne uvijek pouzdanim predajama, jedno je
sasvim sigurno: Ahmed-pasa Budimlija je
ubjedljivo jedan od najveéih dobrotvora u
povijesti Gralanice, covjek koji je viastitim
sredstvima u Gracanici sagradio osnovne
urbane sadrZaje: monumentalnu kamenu
dzamiju, mekteb, sahat-kulu i javno kupa-
tilo (hamam), ostavivsi za njihovo izdrza-
vanje Citav niz koristonosnih objekata (du-
Cana, zanatskih radnji, zgrada) i zemljisnih
nekretnina. Zbog toga se Cesto naziva i osni-
vacem gracanicke Carsije. Zato je Odlukom
iz 1996. po Ahmed-pasi Budimliji i nazva-
na centralna gradska ulica (Sarsija), ko-
joj je, prije dvije godine, takode, Odlukom
Opcinskog vijeca Gracanica, promijenjeno
i dato ime Alije Izetbegoviéa, prvog pred-
sjednika nezavisne Bosne i Hercegovine i
vrhovnog komandanta Armije RBiH, vode
antifasisticke borbe i otpora velikosrpskoj
agresiji 1992.-1995. U postupku te promje-
ne, predvideno je da se po Ahmed-pasi Bu-
dimliji nazove neka druga ulica u gradu, pa
se kao prijedlog spominjao i Kej Friedricha

Fogglara. Komisija je imala u vidu i te pri-
jedloge, ali se ipak opredijelila da ne mije-
nja naziv gratanickom keju, smatrajuci da
je najprikladnije i najosnovanije da se ime-
nom Ahmed-pase Budimlije nazove sadas-
nja ulica Sultana Mehmeda II. Fatiha i to iz
tri razloga: 1.) $to se radi o jednoj od najsta-
rijih i glavnih gradskih ulica; 2.) $to je naziv
ulice po sultanu Mehmedu II. Fatihu histo-
rijski neutemeljen i 3.) sto spomenuta uli-
ca prolazi pored gracanicke sahat-kule, je-
dinog sacuvanog autenticnog spomenika
vakufa Ahmed-pase Budimlije i njegovog
vremena.

2. Promjena naziva Ulice Musliman-
ska, s prijedlogom da se zove Ulica Sej-
de Dulic¢a To je ona ulica koja se odvaja
od ulice M. Ahmedbegovica, izmedu mo-
sta Rampa i Doma zdravlja, prolazi iznad
Doma zdravlja i izlazi na ulicu Lipa.

Komisija se odluc¢ila za promjenu zbog
neprikladnosti tog naziva, jer, u najmanju
ruku nije prikladno jednu ulicu kao takvu
dovoditi u vezu sa kategorijom muslim
(Bogu pokoran).

Sejdo Dulic¢ (1908.-1994.) je rodom sa
Lipe, mahale u kojoj se navedena ulica nala-
zi, a predstavlja jednu od znacajnijih, ali na
Zalost — i skoro potpuno zaboravljenih lic-
nosti iz Gracanice. Kao rezervni oficir Kra-
ljevske jugoslovenske vojske i Hrvatskog do-
mobranstva, Sejdo Dulic je u proljece 1942.
godine, u vrijeme kada su bosnjacka naselja
u okolini Gracanice bila jako ugroZena stao
je na Celo odbrane ovih krajeva od svih na-
padaca, uvezavsi dotad nepovezane lokalne
milicije i ustrojivsi Gracanicku domobran-
sku dobrovoljacku bojnu, koja je u tom vre-
menu bila garant sigurnosti bosnjackog na-
roda, ali i svih gradana Gracanice. Kao sto
joj i samo ime kaZe, ta je jedinica, pod Sej-
dinom komandom, bila iskljucivo odbram-
bena i samozastitna, ustvari, teritorijalna
jedinica. U ljeto 1943. godine, u znatno iz-
mijenjenoj vojno-politickoj situaciji, kada je
u bosnjackom narodu sve vise rasla popu-
larnost NOP-a, Sejdo Duli¢ je otpoceo ak-

tivnu suradnju sa NOP-om, da bi kasnije i
pristupio redovima NOV], u kojima se bo-
rio sve do kraja rata. Vrativsi se u Gracani-
cu, u pocetku je uzeo uceséa u formiranju
organa nove vlasti. Jacanjem stege totalita-
rizma, on se, kao istinski antifasist, od toga
distancirao i ubrzo preselio u Sarajevo, gdje
je Zivio i radio do kraja Zivota, ne prekida-
juéi nikada veze sa Gracanicom, gradom na
Celu cije odbrane je stajao u vrijeme kad je
bilo najteze.

3. Promjena naziva Ulice Sehidski so-
kak, s prijedlogom da se zove ulica Sehi-
tluci, takoder u mahali Lipa, koja se pruza
paralelno sa Mula-Dedinom ulicom, na-
zvana je tako, kako je stajalo u obrazloze-
nju, jer “prema predanju, neposredno uz
tu ulicu ukopan je $ehit, o kojem nista do
sada nije napisano niti istrazeno” Radi se
zapravo o tri starinska mezara, koja se da-
nas nalaze u jednoj bas¢i nize spomenute
ulice, a za koje se u narodu sacuvao naziv
Sehitluci (kao toponim). Zato je i predloZe-
no da spomenuta ulica ponese naziv Sehi-
tluk ili Sehitluci. Drugi razlog je, $to bi se
ovom promjenom izbjegla eventualna za-
buna i poistovjecivanje Sehidskog sokaka
sa Sehitskom ulicom (na Kori¢a Hanu).

4. Promjena naziva Ulice Zrtava Cet-
nickog terora, s prijedlogom da se zove
Ulica Podastrana

Promjena se predlaze na inicijativu gra-
dana iz te ulice, ali i jos nekih gradana,
ne zato $to se zZeli izbrisati podsjecanje na
Cetnicke zlocine i ubijanje civila u posljed-
njem ratu bombardovanjem Gralanice sa
bezbjedne daljine, vec zato Sto Cetnicima
nije bio cilj da terorom natjeraju nesrbe na
pokornost, nego da ih genocidom potpuno
istrijebe. S druge strane, postavlja se pitanje
koliko je prikladno (pa i opravdano) da se
rijec “Cetnik” ili “Cetnicki” (koja sama po sebi
izaziva odiozum), upotrijebljena u bilo ko-
jem kontekstu, pa i preko imena ulice, nala-
zi u licnim i sluzbenim dokumentima onih
ljudi koji sasvim slucajno Zive u toj ulici.
Polazedi od toga, pristupilo se preispitivanju

ovog naziva te je predloZen novi - Podastra-
na (toponim).

5. Promjena naziva Ulice brace Ali-
¢a, s prijedlogom da se zove Ulica Adema
Alica.

Adema Alica su strijeljali pripadnici
njemacke postrojbe, koju su uglavnom po-
punjavali ruski dobrovoljci (Kozaci, u naro-
du poznati kao Cerkezi) u decembru 1943.
godine, kao partizanskog ilegalca i antifa-
Sistu. Njegov brat Hilmija, ubijen je tako-
de u toku Drugog svjetskog rata, negdje na
prostoru Bosanske krajine. Njega su kao ci-
vilno lice (drzavnog ¢inovnika zaposlenog
u kotarskoj administraciji NDH) strijeljali
partizani. Sticajem nesretnih okolnosti, da-
kle, dva rodena brata, sinovi Salim ef. Ali-
Ca, u vihoru Drugog svjetskog rata nasli su
se i poginuli na dvije suprotne strane. To

je paradigma sudbine Bosnjaka muslima-
na u Drugom svjetskom rata. Polazeci od
ovih Cinjenica, a imajuci u vidu nepomirlji-
ve suprotnosti koje se, htjeli ne htjeli, stapa-
ju u sintagmi “Ulica brace Alica”, Komisija
je predlozila da se u nazivu te ulice zadrzi
samo ime Adema Alica, kao antifasiste, koje
je prije rata nosila druga ulica u samom
centru Gracanice (iza centralnog parka).
Osim toga, biografija Adema Alica vise je
vezana za Gracanicu iz vremena prije Dru-
gog svjetskog rata (bio je aktivan u kultu-
ri, Kulturno-prosvjetnom drustvu “Narod-
na biblioteka”, omladinske aktivnosti itd.),
nego biografija njegovog brata, koji se skolo-
vao i uglavnom sluzbovao izvan Gracanice.
Zato je i predlozeno da se u nazivu te ulice
zadrzi samo ime Adema Aliéa.



